
11, సెప్టెంబర్ 2026, శుక్రవారం భారత్ సమాచార్

ఐదుగురు టీచర్లకు ఉత్తమ గురువు పురస్కారాలు

భారత్ సమాచార్ మహబూబాబాద్ జిల్లా: నెల్లి కుదురు

మండలంలోని పీఎం శ్రీ మోడల్ స్కూల్ అండ్ జూనియర్

కళాశాలకు చెందిన ఐదుగురు ఉపాధ్యాయులు మండల

స్థా యిలో ఉత్తమ గురువు పురస్కారాలకు ఎంపికయ్యారు.

ఇటీవల నిర్వహించిన గురుపూజోత్సవం సందర్భంగా వివిధ

విభాగాల్లో విశిష్ట సేవలు అందించిన ఉపాధ్యాయులను

ఉత్తమ గురువులుగా ఎంపిక చేశారు. ఒకే విద్యాసంస్థ కు

చెందిన ఐదుగురు ఉపాధ్యాయులు ఈ పురస్కారాలకు

ఎంపిక కావడం పట్ల పాఠశాల సిబ్బం ది, విద్యార్థు లు హర్షం

వ్యక్తం  చేశారు.

ఈ సందర్భంగా పీఎం శ్రీ మోడల్ స్కూల్ ప్రిన్సిపాల్ జి.
ఉపేందర్ రావు శుక్రవారం ఉత్తమ గురువు పురస్కారాలకు

ఎంపికైన ఉపాధ్యాయులను అభినందించారు. ఒకే

పాఠశాల నుంచి ఐదుగురు ఉపాధ్యాయులు మండల ఉత్తమ

ఉపాధ్యాయులుగా గుర్తిం పు పొందడం తమ విద్యాసంస్థ కు

ఎంతో గర్వకారణమని అన్నారు. ఉపాధ్యాయుల

అంకితభావం, క్రమశిక్షణ, నిరంతర కృషికి ఈ
పురస్కారాలు నిదర్శనమని పేర్కొన్నారు.

విద్యార్థు ల విద్యాభ్యున్నతికి ఉపాధ్యాయులు చేస్తున్న కృషిని

ప్రిన్సిపాల్ ప్రత్యేకంగా ప్రశంసించారు. విద్యార్థు లకు

మెరుగైన ఫలితాలు సాధించేందుకు బోధనలో నూతన

పద్ధతులను అవలంబించడంతో పాటు, వారి ప్రతిభను

వెలికితీసేందుకు ఉపాధ్యాయులు నిరంతరం శ్రమిస్తున్నారని

తెలిపారు. పాఠశాల అభివృద్ధిలోనూ ఉత్తమ గురువులు

కీలక పాత్ర పోషిస్తున్నారని చెప్పారు.

ఉపాధ్యాయుల సేవలను గుర్తిం చి ఉత్తమ గురువు

పురస్కారాలకు ఎంపిక చేయడం వారిలో మరింత

ఉత్సాహాన్ని నింపుతుందని ప్రిన్సిపాల్ ఉపేందర్ రావు

అన్నారు. భవిష్యత్తు లోనూ విద్యార్థు ల అభ్యున్నతే లక్ష్యంగా

మరింత అంకితభావంతో పనిచేయాలని ఆకాంక్షించారు.

ఈ కార్యక్రమంలో పాఠశాల ఉపాధ్యాయులు, సిబ్బం ది

తదితరులు పాల్గొని ఉత్తమ గురువు పురస్కారాలకు

ఎంపికైన ఐదుగురు ఉపాధ్యాయులకు శుభాకాంక్షలు

తెలిపారు.

